
Inatsisartut suleriaasianni § 37, imm. 1 naapertorlugu Naalakkersuisunut  

apeqqut imaattoq matumuuna saqqummiuppara: 

 

Naalakkersuisunut apeqqutit: 

1. Naalakkersuisut suli anguniagaraat Ittoqqortoormiini tulattarfimmik 

pilersitsinissaq? 

2. Misissuinerit naammassippata tulattarfiup qanoq ittuusinnaanissaanut 

aqqutissiuussisussaappat, imaluunniit misissuinerit naammassinerisa kingorna 

aatsaat tulattarfimmik pilersitsinissaq pillugu aalajangiisoqassava? 

3. Misissuinerit naammassippata suliap ingerlariaqqinnissaa aalajangerneqassappat, 

suut aalajangiinermi pingaarnertut tunngavigineqassappat? 

4. Naalakkersuisut qaqugu naatsorsuutigaat Ittoqqortoormiini tulattarfissamut 

tunngatillugu tulliuttumik tigussaasumik alloriartoqarsinnaassasoq? 

(Inatsisartunut ilaasortaq Mette Arqe-Hammeken, Naleraq) 

 

Tunngavilersuut: 

UKA2026/159-ip 18. maj 2026-imi oqallisigineqarnerani Naalakkersuisup oqaatigaa 

misissuineq kinguarsaatitut isigineqassanngitsoq, aammalu misissuineq qanoq ittumik 

tulattarfimmik pilersitsisoqarnissaanut aqqutissiuussisussaasoq. 

 

Kingorna § 37 2026-0941-mut akissummi Naalakkersuisut oqaatigaat misissuinerit 

naammassippata aammalu aalajangiinissamut tunngavissat tamarmiusut piareerpata suliap 

ingerlaqqinnissaa pillugu aalajangiisoqarsinnaassasoq. 

 

Taamaattumik Ittoqqortoormiini innuttaasut suliap maanna sumut killinneranik, tulliuttumik 

alloriarnissap suuneranik aammalu qaqugu tigussaasumik pilersaarusiornermut 

sanaartornermulluunniit ingerlaqqittoqarsinnaaneranik ersarissumik ilisimatinneqarnissaat 

pisariaqarpoq. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 

 
1 https://ina.gl/media/ttdfljvo/094_2026_ittoqqortoormiuni_umiarsualivissamut_aningaasaliineq-

mettah_akissut.pdf?utm_source=chatgpt.com  

